
Dorothea, Breve til og fra Mogens Gyldenstjerne og Anne Sparre (1. bind),

Kolding, 22. Februar 1559.
Dronning Dorothea til Mogens Gyldenstjerne.

Om Forsendelsen af det store Sejrvaerk, som Kongen har skaenket hende, og om det Skib, der er lovet hende
til Sgnderborg.

Dorothea vonn Gotts gnadenn koénigin zu Dennemark
vnnd Norwegenn, geborne zu Sachssenn etc.,
herzogin zu Schleswig, Holstein etc.,

witwe.

Vnsernn gnedigsten gruR zuuorn. Ernuhester vnnd erbar besunder lieber, nachdem wir euch hiebeuhorn
habenn schreybenn lassenn vnd gnedigst vermeldett, das vnser freuntlicher vielgeliepter sohn, herr Fridrich,
erwelter kdnig zu Dennemarck vnd Norwegenn etc., vnns das jnstrument vnnd seygerwergk, als meyster
Johann golttschmit gemachtt, sohnlich vnd freuntlich geschenckt hatt, so habenn wir nun derwegenn
gemeltenn Johan golttschmitt nach Coppenhagen abgeferttigtt vnns dasselbe jnstrumentt mitt dem
allererstenn, wenn wyndt vnd schén wetterzeit verhandenn ist, anhero nach Coldingenn zuuerfertigenn vnnd
bringenn zu lassenn. Gesinnen vnd begeren demnach an euch gantz gnedigst, jr wollet vns zu sundern
ehrenn vnd gefallenn gedachtem Johan goltschmidt jn deme furderung thun vnd handtreychunge thun
lassenn, das er das jennige, was er zu solchem jnstrument bedarff, damit es wol eingepackt vnnd vleissig
verwart werden muge, bekomme, wie er euch dann hyeuonn allentthalbenn muntlichenn berichtt thun wirt,
was er darzu bedarff. Inn deme wollett jr jme auch vnsernt wegenn volinkommenn guttenn glauben
zustellen, vhnd werdett vnns auch vnsers verhoffens mit dem schiff, als wir zu Sunderborg habenn sollen,
nichtt vergessenn, wie wir euch dann am negsten aus Odensee auch derhalbenn geschrybenn habenn, vnnd
euch in solchem allem guthwillig vnd wilferig erzeigenn, wie wir nicht zweyffeln.

s. 545Das wollenn wir hinwider mit allenn gnadenn vhm euch gnedigst beschuldenn. Datum vff vnserm
leibgedings schloB Colding den 22. tag februarij anno etc. 59.

(Bagpaa: Seglet, Udskriften og Mogens Gyldenstjernes Paaskrift:)

Dem ernuhestenn vnd erbarn, vnserm besundern liebenn em Mangnussen Guldenstern, ritter, stadthaltern
zu Coppenhafen etc.

At skycke Johan guldsmyd tyl ten store seiger.

